
Handout                                                                                                                     Number : 1749
Bangladesh will reduce GHGs emissions 7% 

unconditional and 16% conditional by 2030
                                -- Environment Minister
Dhaka, 27 April 2022:

Environment, Forest and Climate Change Minister Md Shahab Uddin said that Bangladesh will reduce GHGs emissions 7% unconditional and 16% conditional by 2030 as BAU Scenario by 2030. We have submitted ambitious updated NDC to UNFCCC last year 2021. He said Bangladesh is in the final stage to develop the National Adaptation Plan on Adaptation (NAP) to Climate Change. Bangladesh has signed and ratified all the major multilateral environmental agreements including UNCBD, UNFCCC, UNCCD, Basel Convention, Stockholm Convention on POPS, Montreal Protocol on ODS and so on.

Environment Minister said this in a meeting with Ambassador of Switzerland to Bangladesh Nathale Chuard in the conference room of the Ministry today.

The Minister also said Bangladesh, with its limited landmass, have declared 5.77% terrestrial area of the country as nature conservation areas consists of 48 Protected Areas and 13 Ecologically Critical Areas; with our wider seascape, we have already declared 4 Marine Protected Areas covering 6.20% of the total marine area of the country.

The minister said we have got a shining example of Swiss Development Cooperation to the cause of Biodiversity Conservation through the project "Community-based Sustainable Management of Tanguar Haor" implemented in three phases during 2006-2016 towards establishing a sustainable management system in the Ramsar wetland site of Tanguar Haor in North-Eastern Bangladesh. Bangladesh would highly appreciate and welcome Switzerland to revitalize her efforts towards enhancing resource mobilization to an optimum level so that our Biodiversity Conservation and Climate Change Adaptation Initiatives could further be intensified to conserve and restore all the important ecosystems in the terrestrial and marine areas.

Switzerland could further the cooperation to Bangladesh in terms of technical, technological and financial resources mobilization towards implementing development projects on concrete Adaptation and Resilience of the Community and Ecosystems, Biodiversity Conservation and Nature-based solutions. Hazardous Waste Management, Plastic Management and Introduction of Circular Economy.

Nathale Chuard, Switzerland's Ambassador to Bangladesh said that Switzerland's cooperation in the areas of biodiversity conservation and climate adaptation and mitigation activities would continue at a steady pace.

The meeting was attended by Secretary of the Ministry of Environment, Forest and Climate Change Md. Mostafa Kamal, Additional Secretary (Administration) Iqbal Abdullah Harun, Additional Secretary (Climate Change) Md. Mizanul Hoque Chowdhury, Additional Secretary (Environment) Md. Moniruzzaman and Additional Secretary (Development) Sanjay Kumar.  Bhowmik.

তথ্যবিবরণী                                                                                                                          নম্বর : ১৭৪৭

ফ্রান্সের নবনির্বাচিত রাষ্ট্রপতিকে অভিনন্দন জানিয়েছেন বাংলাদেশের রাষ্ট্রপতি

ঢাকা, ১৪ বৈশাখ (২৭ এপ্রিল) :


ফ্রান্সের প্রেসিডেন্ট হিসেবে দ্বিতীয় মেয়াদে পুনর্নির্বাচিত হওয়ায় ইমানুয়েল ম্যাখোঁ কে অভিনন্দন জানিয়েছেন রাষ্ট্রপতি মোঃ আবদুল হামিদ।


আজ এক অভিনন্দন বার্তায় তিনি বলেন, ‘আপনার পুনর্নির্বাচন প্রমাণ করে যে আপনার নেতৃত্ব, আপনার অন্তর্ভুক্তিমূলক প্রকল্প এবং উন্নত ভবিষ্যতের প্রতিশ্রুতির ওপর ফ্রান্সের জনগণ আস্থা রেখেছে’।


রাষ্ট্রপতি স্বাধীনতা যুদ্ধে ফ্রান্সের সহযোগিতার কথা কৃতজ্ঞতার সাথে স্মরণ করেন। তিনি দু'দেশের মধ্যে বিদ্যমান চমৎকার বন্ধুত্বপূর্ণ সম্পর্কের কথা উল্লেখ করে বলেন, স্বাধীনতার পর থেকে এ সম্পর্ক বহুমাত্রিক ক্ষেত্রে সম্প্রসারিত হয়েছে। ইমানুয়েল ম্যাখোঁর নেতৃত্বে বাংলাদেশ ও ফ্রান্সের বন্ধুত্বপূর্ণ সম্পর্ক আরো দৃঢ় হবে বলেও আবদুল হামিদ আশা প্রকাশ করেন।


রাষ্ট্রপতি এবছর ফ্রান্স ও বাংলাদেশের কূটনৈতিক সম্পর্কের ৫০ বছর পূর্তির কথা উল্লেখ করেন এবং ফ্রান্সের রাষ্ট্রপতিকে সস্ত্রীক ঢাকা সফরের আমন্ত্রণ জানান।

Handout                                                                                                                     Number : 1746
Foreign Minister seeks further advocacy of IOM on climate-migration issues

Dhaka, 27 April 2022:


Foreign Minister Dr. A K Abdul Momen called upon the International Organization for Migration (IOM) to engage in further advocacy on the climate-migration nexus. He made this suggestion when the newly appointed IOM Chief of Mission in Bangladesh Abdusattor Esoev called on him to present his credentials at the Ministry of Foreign Affairs yesterday. 


The Foreign Minister underscored that the international community should find appropriate ways to address both internal and international movements of people due to climate change. 


Foreign Minister Momen welcomed the IOM Country Chief and assured him of necessary cooperation in discharging his responsibilities. 


Dr. Momen acknowledged IOM’s engagement with the Rohingya humanitarian response and stressed the importance of continued international support amid emergency situations in other parts of the world. 


Esoev briefed him about IOM’s upcoming work in Bhashan Char, among other issues. He acknowledged the overriding priority of the Rohingyas’ safe and dignified repatriation to Myanmar. 


The Foreign Minister asked IOM to do proper impact evaluation of its projects supporting reintegration of returnee migrants. The IOM Country Chief reaffirmed interest in supporting the government in developing a Reintegration Policy. 


Abdusattor Esoev appreciated Bangladesh’s role in international migration issues, including on implementing the Global Compact on Safe, Orderly and Regular Migration. He requested Bangladesh to uphold its influential voice in support of further strengthening IOM as a UN agency. 


Dr Momen recalled with thanks IOM’s support in repatriating Bangladesh nationals fleeing from some international conflict situations in the recent past.

তথ্যবিবরণী                                                                                                                          নম্বর : ১৭৪৫
জাতিসংঘের অধীনে গ্লোবাল ইন্টারনেট গভর্ন্যান্স কাউন্সিল ও
ফ্রন্টিয়ার টেকনোলজি নির্দেশিকা প্রণয়নের আহ্বান পলকের
ঢাকা, ১৪ বৈশাখ (২৭ এপ্রিল) :


তথ্য ও যোগাযোগ প্রযুক্তি প্রতিমন্ত্রী জুনাইদ আহমেদ পলক নাগরিকদের ডেটা ও প্রাইভেসি সুরক্ষার জন্য জাতিসংঘের অধীনে গ্লোবাল ইন্টারনেট গভর্ন্যান্স কাউন্সিল ও ফ্রন্টিয়ার টেকনোলজি নির্দেশিকা প্রণয়নের আহ্বান জানিয়েছেন। 


প্রতিমন্ত্রী আজ ভারতের নয়াদিল্লির তাজ প্যালেসের দরবার হলে রাইসিনা সংলাপ ২০২২ উপলক্ষ্যে ÒDiminished Democracies: Big Tech, Red Tech, and Deep TechÓ শীর্ষক প্যানেল আলোচনায় এ আহ্বান জানান।  


পলক বলেন, বাংলাদেশ ডিজিটাল প্রোটেকশন আইন তৈরি করছে। তিনি বলেন, এখন একে অপরের সাথে প্রতিযোগিতার সময় নয়, সহযোগিতার সময়। বৈশ্বিক অন্তর্ভুক্তিমূলক অংশগ্রহণের মাধ্যমে আমাদের নাগরিকদের অধিকার সুরক্ষার পাশাপাশি সাইবার-স্পেসে অর্থনীতিকে সুরক্ষা দিতে পারবো। নতুন ও উদীয়মান প্রযুক্তি উদ্ভাবন করার জন্য আমাদের একে অপরকে সহযোগিতা করা উচিত। এর মাধ্যমে আমরা নাগরিকদের উন্নত জীবন দেয়া সম্ভব।   


প্রতিমন্ত্রী বলেন, প্রধানমন্ত্রী শেখ হাসিনার গতিশীল নেতৃত্বে দেশের অর্থনৈতিক উন্নয়ন ও নাগরিকদের কল্যাণে আমরা ডিজিটাল প্রযুক্তি ব্যবহার করছি। নিরাপত্তার স্বার্থে এখন আমরা বিগ টেক, রেড টেক এবং ডিপ টেক প্রযুক্তির হস্তক্ষেপ করার অনুমতি দিতে চাই না। আমাদের রাজনৈতিক, অর্থনৈতিক এবং সাইবার-স্পেস সুরক্ষা করতে ৪টি স্তম্ভের ওপর ভিত্তি করে বাংলাদেশ কাজ করছে।

ভারতের তথ্য ও সম্প্রচার মন্ত্রণালয়ের সিনিয়র উপদেষ্টা কাঞ্চন গুপ্তের সঞ্চালনায় প্যানেল আলোচনায় অন্যান্যোর মধ্যে অংশগ্রহণ করেন ভারতের ইলেকট্রনিক্স এবং তথ্যপ্রযুক্তি প্রতিমন্ত্রী রাজীব চন্দ্রশেখর, মার্কিন যুক্তরাষ্ট্রের সাইবার এবং ইমার্জিং টেকনোলজির ডেপুটি ন্যাশনাল সিকিউরিটি অ্যাডভাইজার অ্যান নিউবার্গার, মার্কিন যুক্তরাষ্ট্রের জেনারেল অটোমিকস গ্লোবাল করপোরেশনের প্রধান নির্বাহী ভিভেক লাল, মার্কিন যুক্তরাষ্ট্রের টেকনোলজি অ্যান্ড ইন্টারন্যাশনাল অ্যাফেয়ার্স প্রোগ্রামের প্রতিনিধি ইভন নানজিরা সাম্বুলি।  


গত ২৫ এপ্রিল ‘রাইসিনা ডায়ালগ ২০২২’-এর উদ্বোধন করেন ভারতের প্রধানমন্ত্রী নরেন্দ্র মোদী। 


উল্লেখ্য, রাইসিনা ডায়ালগ হচ্ছে একটি বহুপাক্ষিক ফ্ল্যাগশিপ সম্মেলন। এই ডায়ালগ আন্তর্জাতিক ভূ-রাজনীতি এবং ভূ-অর্থনীতির বিষয়ে ২০১৬ সাল থেকে প্রতি বছর ভারতের নয়াদিল্লিতে অনুষ্ঠিত হচ্ছে। উক্ত ডায়ালগে বিশ্বের বিভিন্ন দেশের রাষ্ট্রপ্রধান, মন্ত্রী, বেসরকারি খাতের প্রধান নির্বাহী এবং স্থানীয় সরকারি কর্মকর্তাগণসহ বিভিন্ন বৈশ্বিক নীতিনির্ধারকগণ অংশগ্রহণ করেন। 

তথ্যবিবরণী                                                                                                                  নম্বর : ১৭৪৪

১০০ টাকা মূল্যমান বাংলাদেশ প্রাইজবণ্ডের ১০৭ তম ‘ড্র’ অনুষ্ঠান ৫ মে
ঢাকা, ১৪ বৈশাখ (২৭ এপ্রিল) :

আগামী ৫ মে ঢাকা বিভাগীয় কমিশনারের কার্যালয়ের সম্মেলন কক্ষে ১০০ টাকা মূল্যমান বাংলাদেশ প্রাইজবণ্ডের ১০৭ তম ‘ড্র’ অনুষ্ঠিত হবে। 

উল্লেখ্য ঈদুল ফিতরের ছুটি চাঁদ দেখার ওপর নির্ভরশীল হওয়ায় উক্ত ছুটি ৫ মে পর্যন্ত বর্ধিত হলে উল্লিখিত ‘ড্র’ অনুষ্ঠান আগামী ৮ মে অনুষ্ঠিত হবে।

#

তথ্যবিবরণী                                                                                                                           নম্বর : ১৭৪৩
 নৌযান শ্রমিকদের মাঝে খাদ্য সামগ্রী বিতরণ
যাত্রীসেবা ও পণ্য পরিবহণে শ্রমিকদের আরো বেশি সতর্ক থাকতে হবে
                                                        --  নৌপরিবহন প্রতিমন্ত্রী
ঢাকা, ১৪ বৈশাখ (২৭ এপ্রিল) :


 নৌপরিবহন প্রতিমন্ত্রী  খালিদ মাহমুদ চৌধুরী বলেছেন, যাত্রীসেবা ও পণ্য পরিবহণে শ্রমিকদের আরো বেশি সতর্ক থাকতে হবে। অনেক সীমাবদ্ধতা সত্ত্বেও আমরা মানুষকে সেবা দিতে চাই। বাংলার মানুষ যেন মনে করে আমরা তাদের পাশে আছি। কোনো ধরনের অপ্রীতিকর ঘটনা যেন ঈদের আনন্দকে মলিন করে না দেয় সেদিকে সচেষ্ট থাকতে হবে।

প্রতিমন্ত্রী আজ ঢাকা সদরঘাট টার্মিনালে পবিত্র ঈদুল ফিতর উপলক্ষ্যে নৌযান শ্রমিকদের মাঝে খাদ্যসামগ্রী বিতরণকালে এসব কথা বলেন।

এ সময় অন্যান্যের মধ্যে বিআইডব্লিউটিএর চেয়ারম্যান কমডোর গোলাম সাদেক, পরিচালক (বন্দর) ওয়াকিল নেওয়াজ, ঢাকা নদী বন্দরের কর্মকর্তা (যুগ্ম পরিচালক) আলমগীর কবির উপস্থিত ছিলেন।

 দেশের ২০টি নদী বন্দরে ৬ হাজার ৫০০ প্যাকেট খাদ্য বিতরণ করা হয়। প্রতি প্যাকেটে এক কেজি পোলাও চাল, এক কেজি লাচ্ছা সেমাই, এক কেজি চিনি, হাফ লিটার তেল ও এক কেজি লবণ রয়েছে।

প্রতিমন্ত্রী বলেন, বাংলাদেশ অভ্যন্তরীণ নৌপরিবহন কর্তৃপক্ষ (বিআইডব্লিউটিএ) যাত্রী ও পণ্য পরিবহণ ব্যবস্থাপনায় সেবা দিয়ে যাচ্ছে। দেশের অর্থনীতি, জীবন-জীবিকা সচল রাখতে গুরুত্বপূর্ণ ভূমিকা পালন করছে।  পাশাপাশি যাত্রী ও পণ্য পরিবহণের সাথে জড়িত শ্রমিকদেরও সেবা দিয়ে থাকে। করোনার সময়ে বিআইডব্লিউটিএ শ্রমিকদের পাশে ছিল।  করোনা মহামারির সময়ে প্রধানমন্ত্রী শেখ হাসিনা খেটে খাওয়া মানুষের পাশে দাঁড়িয়েছেন। ব্যবসা-বাণিজ্য সচল রাখতে এবং মানুষের স্বাস্থ্য ঝুঁকিমুক্ত রাখতে কাজ করেছেন। প্রধানমন্ত্রীর সুচিন্তিত ব্যবস্থাপনায় খেটে খাওয়া মানুষরা ক্ষতিগ্রস্ত হয়নি। 

#

জাহাঙ্গীর/পাশা/এনায়েত/সঞ্জীব/মাহমুদ/জয়নুল/২০২২/১৮৩০ঘণ্টা
তথ্যবিবরণী                                                                                                                  নম্বর : ১৭৪২ 

অসহায়, দরিদ্র ও ছিন্নমূল মানুষকে স্বাবলম্বী করতে সরকার সচেষ্ট

                                               -মৎস্য ও প্রাণিসম্পদ মন্ত্রী

পিরোজপুর, ১৪ বৈশাখ (২৭ এপ্রিল) :

অসহায়, দরিদ্র ও ছিন্নমূল মানুষকে স্বাবলম্বী করতে প্রধানমন্ত্রী শেখ হাসিনার নেতৃত্বাধীন সরকার সচেষ্ট বলে মন্তব্য করেছেন মৎস্য ও প্রাণিসম্পদ মন্ত্রী শ ম রেজাউল করিম।

আজ পিরোজপুর সদর উপজেলা পরিষদের শহীদ ওমর ফারুক মিলনায়তনে মৎস্য ও প্রাণিসম্পদ মন্ত্রণালয়ের প্রাণিসম্পদ অধিদপ্তর বাস্তবায়নাধীন উপকূলীয় চরাঞ্চলে সমন্বিত প্রাণিসম্পদ উন্নয়ন প্রকল্পের অবহিতকরণ সভায় প্রধান অতিথির বক্তব্যে মন্ত্রী এ মন্তব্য করেন।

এ সময় মন্ত্রী বলেন, অসহায়, দরিদ্র ও ছিন্নমূল মানুষদের নিজের পায়ে দাঁড় করানোর জন্য সরকার কাজ করে যাচ্ছে। তিনি আরো বলেন, শেখ হাসিনা উন্নয়নের বিস্ময়কর জাদুকর, তাঁর হাত ধরে আজ বাংলাদেশ এগিয়ে যাচ্ছে। সম্মিলিতভাবে শেখ হাসিনার এ উন্নয়নের ধারায় শামিল হতে হবে।

মন্ত্রী আরো বলেন, মৎস্য ও প্রাণিসম্পদ মন্ত্রণালয় প্রান্তিক মানুষকে স্বাবলম্বী করার জন্য কাজ করে যাচ্ছে। উদ্যোক্তা তৈরি করে বেকারত্ব দূর করছে, গ্রামীণ অর্থনীতি সচল করছে। মাছ ধরা বন্ধকালে মৎস্যজীবীদের বিকল্প কর্মসংস্থানের সুযোগ করে দিচ্ছে। মাছ, মাংস, দুধ, ডিম উৎপাদনের মাধ্যমে দেশের আপামর জনসাধারণের পুষ্টি চাহিদা মেটাচ্ছে।

করোনা সংকটে দুধ, ডিম, মাছ ও মাংসের ভ্রাম্যমাণ বিক্রয় কার্যক্রম চালু করা হয়েছে উল্লেখ করে মন্ত্রী আরো বলেন, করোনাকালে প্রায় সাড়ে ৯ হাজার কোটি টাকা মূল্যের দুধ, ডিম, মাছ, মাংসের ভ্রাম্যমাণ বিক্রয় হয়েছে। 

পিরোজপুর সদর উপজেলা নির্বাহী কর্মকর্তা বশির আহমদের সভাপতিত্বে সভায় পিরোজপুরের জেলা প্রশাসক মোহাম্মদ জাহেদুর রহমান, পুলিশ সুপার মোহাম্মদ সাঈদুর রহমান, জেলা প্রাণিসম্পদ কর্মকর্তা ডা. তরুণ কুমার সিকদার, প্রাণিসম্পদ অধিদপ্তরের প্রকল্প পরিচালক ডা. এস এম জিয়াউল হক রাহাত, পিরোজপুর জেলা মুক্তিযোদ্ধা সংসদের সাবেক কমান্ডার গৌতম নারায়ণ রায় চৌধুরী, ফজলুল হক সেন্টু ও সমীর কুমার দাশ বাচ্চু, জেলা কৃষক লীগের সভাপতি চান মিয়া মাঝি,স্থানীয় অন্যান্য সরকারি দপ্তরের কর্মকর্তা ও রাজনৈতিক নেতৃবৃন্দ এ সময় উপস্থিত ছিলেন।

এর আগে পিরোজপুর সদর উপজেলা পরিষদ চত্বরে মৎস্য ও প্রাণিসম্পদ মন্ত্রণালয়ের আওতাধীন ইলিশ সম্পদ উন্নয়ন ও ব্যবস্থাপনা প্রকল্পের আওতায় মৎস্যজীবীদের মধ্যে বিকল্প কর্মসংস্থানের অংশ হিসেবে বকনা বাছুর বিতরণ করেন মন্ত্রী।

#

ইফতেখার/পাশা/এনায়েত/সঞ্জীব/মাহমুদ/শামীম/২০২২/১৭২৫ঘণ্টা 
তথ্যবিবরণী                                                                                                                           নম্বর: ১৭৪১
কোভিড-১৯ সংক্রান্ত সর্বশেষ প্রতিবেদন 
ঢাকা, ১৪ বৈশাখ (২৭ এপ্রিল) :     

স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা ইনস্টিটিউট (আইইডিসিআর)-এর তথ্যানুযায়ী গতকাল মঙ্গলবার সকাল ৮টা থেকে বুধবার সকাল ৮টা পর্যন্ত ২৪ ঘণ্টায় দেশে ২৩ জনের শরীরে করোনা সংক্রমণ পাওয়া গেছে। নমুনা পরীক্ষার বিপরীতে রোগী শনাক্তের হার শূন্য দশমিক ৪৭ শতাংশ। এ সময় ৪ হাজার ৯৩১ জনের নমুনা পরীক্ষা করা হয়েছে।        
গত ২৪ ঘণ্টায় করোনায় কেউ মারা যায়নি। এ পর্যন্ত ২৯ হাজার ১২৭ জন করোনায় মৃত্যুবরণ করেছেন। করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৮ লাখ ৯৪ হাজার ৪৫৭ জন।

# 
জাকির/পাশা/এনায়েত/সঞ্জীব/রেজাউল/২০২২/১৭১০ ঘণ্টা  
তথ্যবিবরণী                                                                                                                  নম্বর : ১৭৪০

আগামীকাল জাতীয় পেশাগত স্বাস্থ্য ও সেইফটি দিবস
ঢাকা, ১৪ বৈশাখ (২৭ এপ্রিল) :

আগামীকাল জাতীয় পেশাগত স্বাস্থ্য ও সেইফটি দিবস। দিবসটির এবারের প্রতিপাদ্য ‘নিশ্চিত করি শোভন কর্মপরিবেশ, সমৃদ্ধ হবে বাংলাদেশ’। এবছর সপ্তমবারের মতো দিবসটি পালন করছে শ্রম ও কর্মসংস্থান মন্ত্রণালয়।

 
 ‘জাতীয় পেশাগত স্বাস্থ্য ও সেইফটি নীতিমালা ২০১৩’ অনুযায়ী সরকার বিশ্বের শ্রমজীবী মানুষের সাথে সংহতি প্রকাশ ও কর্মক্ষেত্রে স্বাস্থ্যসম্মত নিরাপদ পরিবেশ সম্পর্কে সমন্বিত সচেতনতা সৃষ্টির লক্ষ্যে ২৮ এপ্রিল পেশাগত স্বাস্থ্য ও সেইফটি দিবস পালনের সিদ্ধান্ত নেয়।

 
পেশাগত স্বাস্থ্য ও নিরাপত্তা সম্পর্কে বিশ্বব্যাপী সচেতনতা সৃষ্টির লক্ষ্যে ২০০৩ সাল থেকে আন্তর্জাতিক শ্রম সংস্থা- আইএলও ২৮ এপ্রিল World Day for Safety and Health at Work পালন করে আসছে। পেশাগত স্বাস্থ্য ও সেইফটি সম্পর্কে দেশব্যাপী সচেতনতা সৃষ্টির লক্ষ্যে ২০১৬ সাল থেকে শ্রম ও কর্মসংস্থান মন্ত্রণালয় জাতীয়ভাবে পেশাগত স্বাস্থ্য ও সেইফটি দিবস উদযাপন করছে। এবছর জাতীয় পেশাগত স্বাস্থ্য ও সেইফটি দিবস-২০২২ উদযাপনে শ্রম ও কর্মসংস্থান মন্ত্রণালয় এবং এর অধীন কলকারখানা ও প্রতিষ্ঠান পরিদর্শন অধিদপ্তর নানা কর্মসূচি হাতে নিয়েছে।

 
দিবসটির তাৎপর্য তুলে ধরে রাষ্ট্রপতি আবদুল হামিদ এবং প্রধানমন্ত্রী শেখ হাসিনা পৃথক বাণী দেবেন। দিবসটি উপলক্ষ্যে সকাল ১০ টায় র‌্যালি অনুষ্ঠিত হবে। র‌্যালিটি বিজয়নগর শ্রম ভবনে শুরু হয়ে পল্টন, জিরো পয়েন্ট দিয়ে ওসমানী স্মৃতি মিলনায়তনে গিয়ে শেষ হবে। সকাল ১১টায় ওসমানি স্মৃতি মিলনতায়নে দিবসটি উপলক্ষ্যে আলোচনা সভার আয়োজন করা হয়েছে। আলোচনা অনুষ্ঠানে প্রধান অতিথি হিসেবে উপস্থিত থাকবেন বাণিজ্যমন্ত্রী টিপু মুন্সী। বিশেষ অতিথি থাকবেন শ্রম ও কর্মসংস্থান প্রতিমন্ত্রী বেগম মন্নুজান সুফিয়ান। দিবসটি উপলক্ষ্যে স্মরণিকা প্রকাশ, লিফলেট বিতরণ, সড়কদ্বীপ সজ্জিতকরণ, টিভি টকশো, টিভি স্ক্রলবার্তা, টিভি ডকুমেন্টারি, সচেতনতামূলক ভিডিও প্রস্তুতকরণ, মোবাইলে ক্ষুদেবার্তা প্রেরণ, জাতীয় দৈনিকগুলোতে ক্রোড়পত্র প্রকাশ, সোশ্যাল মিডিয়া ক্যাম্পেইন ও হেলথ ক্যাম্প আয়োজনসহ নানা কর্মসূচি গ্রহণ করা হয়েছে। 
#
আকতারুল/পাশা/এনায়েত/সঞ্জীব/শামীম/২০২২/১৭১০ঘণ্টা 
তথ্যবিবরণী                                                                                                                  নম্বর : ১৭৩৯

আগামীকাল ‘জাতীয় আইনগত সহায়তা দিবস’

ঢাকা, ১৪ বৈশাখ (২৭ এপ্রিল) :

আগামীকাল  ‘জাতীয় আইনগত সহায়তা দিবস ২০২২’।  এবছর দিবসটির প্রতিপাদ্য নির্ধারণ করা হয়েছে:                                “বিনা খরচে নিন আইনি সহায়তা, শেখ হাসিনার সরকার দিচ্ছে এই নিশ্চয়তা”।
‘জাতীয় আইনগত সহায়তা দিবস-২০২২’ উদযাপন উপলক্ষ্যে আইন ও বিচার বিভাগের উদ্যোগে বিভিন্ন কর্মসূচির আয়োজন করা হয়েছে।  কর্মসূচির অংশ হিসেবে দিবসের দিন সকাল ১০ টায় রাজধানীর নিবন্ধন অধিদপ্তর প্রাঙ্গণ থেকে বিচার প্রশাসন প্রশিক্ষণ ইনস্টিটিউট পর্যন্ত একটি র‌্যালি অনুষ্ঠিত হবে। র‌্যালিতে আইন ও বিচার বিভাগের সচিব মো. গোলাম সারওয়ারসহ বিশিষ্ট ব্যক্তিবর্গ অংশগ্রহণ করবেন এবং সকাল সাড়ে ১০ টায় বিচার প্রশাসন প্রশিক্ষণ ইনস্টিটিউটে দিবসটির তাৎপর্য তুলে ধরে একটি আলোচনা সভা অনুষ্ঠিত হবে।

এছাড়া সারাদেশের জেলা পর্যায়ে র‌্যালি, আলোচনা সভা, পথ প্রচার, লিগ্যাল এইড মেলা, ক্লায়েন্ট-আইনজীবী যৌথ সভা,  সেরা প্যানেল আইনজীবী পুরস্কার, ম্যাগাজিন/স্যুভেনির/দেয়ালিকা প্রকাশ, আলোকচিত্র প্রদর্শন, প্রচার ও প্রকাশনা সামগ্রী বিতরণসহ বিভিন্ন কর্মসূচির আয়োজন করা হয়েছে। 

এদিকে ‘জাতীয়  আইনগত সহায়তা দিবস’ উপলক্ষ্যে জাতীয় আইনগত সহায়তা প্রদান সংস্থা ২০০৯ থেকে ২০২২ সালের মার্চ পর্যন্ত সংস্থার বিভিন্ন কর্মকাণ্ডের তথ্য-পরিসংখ্যান সম্বলিত প্রতিবেদন প্রকাশ করেছে।

#

রেজাউল/অনসূয়া/পরীক্ষিৎ/ডালিয়া/রবি/মানসুরা/২০২২/১৩২০ ঘণ্টা  
তথ্যবিবরণী                                                                                                                   নম্বর : ১৭৩৮ 
বিএনপি’র প্রতি কৃষিমন্ত্রীর আহ্বান

ক্ষমতায় যেতে চাইলে আন্দোলন নয়, গরিব দুঃখী মানুষের পাশে দাঁড়ান 

ধনবাড়ী (টাঙ্গাইল), ১৪ বৈশাখ (২৭ এপ্রিল) :          
কৃষিমন্ত্রী ও আওয়ামী লীগের প্রেসিডিয়াম সদস্য ড. মো: আব্দুর রাজ্জাক বিএনপির উদ্দেশ্যে বলেছেন, আপনাদের জনসমর্থন নেই। রাজনীতির নামে, গণতন্ত্রের নামে আন্দোলন করে, জ্বালাও-পোড়াও আর হরতাল করে আপনারা ক্ষমতায় যেতে পারবেন না। ক্ষমতায় যেতে চাইলে আপনাদেরকে গরিব দুঃখী মানুষের পাশে থাকতে হবে, তাদেরকে সহযোগিতা করতে হবে। জনগণের সমর্থন না পেলে কোনোদিন ক্ষমতায় যেতে পারবেন না।

আজ বুধবার টাঙ্গাইলের ধনবাড়ী পৌরসভা প্রাঙ্গণে পবিত্র ঈদুল ফিতর উপলক্ষ্যে প্রধানমন্ত্রী শেখ হাসিনার উপহার হিসাবে অতিদরিদ্র ও অসহায় দুঃস্থ পরিবারের মাঝে ভিজিএফ চাল বিতরণ অনুষ্ঠানে মন্ত্রী এসব কথা বলেন।

বিএনপিকে গঠনমূলক সমালোচনা করার আহ্বান জানিয়ে কৃষিমন্ত্রী বলেন, আপনারা জনগণের জন্য রাজনীতি ও গঠনমূলক সমালোচনা করেন। কিন্তু রাজনীতির নামে, আন্দোলনের নামে গাড়িতে আগুন দেবেন, মানুষকে পুড়িয়ে মারবেন, হরতাল করবেন, রেললাইন উপড়ে ফেলবেন, সেটি আমরা করতে দেবো না। এটি গণতন্ত্র না, রাজনীতি না। আন্দোলন করে অতীতে আপনারা সফল হন নাই, ভবিষ্যতেও কখনও সফল হবেন না।

মন্ত্রী বলেন, বিএনপির আমলে দেশে সার পাওয়া যেতো না। চালের দাম বেশি ছিল, মানুষ চাল কিনতে পারত না। প্রতিবছর উত্তরবঙ্গে মঙ্গা হতো, মানুষ ৩-৪ দিন পর্যন্ত না খেয়ে থাকতো, না খেয়ে অনেক মানুষ মারাও যেতো। সেখানে আজকে প্রধানমন্ত্রী শেখ হাসিনার সরকারের কৃষি উন্নয়ন ও ব্যাপক খাদ্য সহায়তার ফলে দেশে খাওয়ার কোনো কষ্ট নেই, মঙ্গা নাই; বরং সব মানুষ খাবার পায়। তারপরও প্রধানমন্ত্রী শেখ হাসিনা ঈদ উপলক্ষ্যে গরিব ও দুঃস্থ মানুষকে চাল দিচ্ছেন, যাতে করে কোনোক্রমেই একটি মানুষও যেন খাদ্যের কষ্ট না পায়। 
পরে কৃষিমন্ত্রী মধুপুর পৌর ভবনে মধুপুর উপজেলার অতিদরিদ্র ও অসহায় দুঃস্থ পরিবারের মাঝে ভিজিএফ চাল বিতরণ করেন। 
#

কামরুল/অনসূয়া/পরীক্ষিৎ/ডালিয়া/আসমা/২০২২/১৩৪০ ঘণ্টা
তথ্যবিবরণী                                                                                                                   নম্বর : ১৭৩৭ 

ইদুল ফিতর উপলক্ষ্যে ইদের দিন ব্যতীত 

কাস্টমস হাউসসমূহে আমদানি-রপ্তানি কার্যক্রম চালু রাখার সিদ্ধান্ত  
ঢাকা, ১৪ বৈশাখ (২৭ এপ্রিল) :        
দেশের আমদানি-রপ্তানি কার্যক্রমে গতিশীলতা আনয়ন ও বাণিজ্যবান্ধব রাজস্ব পরিবেশ নিশ্চিতকরণের লক্ষ্যে আসন্ন ইদুল ফিতর উপলক্ষ্যে ইদের ছুটির দিন ব্যতীত ২৯ এপ্রিল থেকে ৪ মে পর্যন্ত (সরকারি ও সাপ্তাহিক ছুটিসহ) কাস্টমস হাউসসমূহের কার্যক্রম সীমিত আকারে চলমান রাখার প্রয়োজনীয় ব্যবস্থা গ্রহণের জন্য সিদ্ধান্ত নেওয়া হয়েছে। 

#
মু’মেন/অনসূয়া/পরীক্ষিৎ/ডালিয়া/রবি/আসমা/২০২২/   ঘণ্টা 

তথ্যবিবরণী                                                                                                                              নম্বর: ১৭৩৬
জাতিসংঘের ঊর্ধ্বতন কর্মকর্তাগণের সাথে সেনা প্রধানের বৈঠক 

শান্তিরক্ষীগণের পেশাদারিত্বের উচ্চ প্রশংসা ও আরো শান্তিরক্ষী নিয়োগের আগ্রহ প্রকাশ  

নিউইয়র্ক, ২৭ এপ্রিল :
শান্তিরক্ষা কার্যক্রমসহ বিভিন্ন স্বার্থসংশ্লিষ্ট ইস্যুতে জাতিসংঘ সদরদপ্তরের একাধিক ঊর্ধ্বতন কর্মকর্তাগণের সাথে দ্বিপাক্ষিক বৈঠক করেন বাংলাদেশের সেনাবাহিনী প্রধান জেনারেল এস এম শফিউদ্দিন আহমেদ। ২৫ ও ২৬ এপ্রিল নিউইয়র্কস্থ জাতিসংঘ সদরদপ্তর পরিদর্শনকালে জাতিসংঘের সিকিউরিটি অ্যান্ড সেফটি বিভাগের আন্ডার সেক্রেটারি জেনারেল গিলেজ মিচাউদ, ভারপ্রাপ্ত মিলিটারি অ্যাডভাইজর মেজর জেনারেল মওরিন ও’ব্রায়ান, পলিটিক্যাল ও পিস বিল্ডিং অ্যাফেয়ার্স বিভাগের অ্যাসিসট্যান্ট সেক্রেটারি জেনারেল (এএসজি) মোহাম্মদ খালেদ খিয়ারি, অপারেশনাল সাপোর্ট বিভাগের অ্যাসিসট্যান্ট সেক্রেটারি জেনারেল ক্রিশ্চিয়ান স্যন্ডার্স ও পুলিশ অ্যাডভাইজর লুইস রিবেরিও ক্যারিলহোরের সাথে বৈঠক করেন তিনি। অত্যন্ত ফলপ্রসু এসকল বৈঠকে উঠে আসে জাতিসংঘ শান্তিরক্ষা কার্যক্রমে সুদীর্ঘ সময়ের বাংলাদেশি শান্তিরক্ষীগণের তাৎপর্যপূর্ণ অবদানের নানা দিক।
বৈঠককালে সেনাপ্রধান বিশ্ব শান্তিরক্ষায় বাংলাদেশের সাংবিধানিক অঙ্গীকারের কথা তুলে ধরেন। শান্তিরক্ষী মিশনসমূহে নারী শান্তিরক্ষীসহ আরো অধিক বাংলাদেশি শান্তিরক্ষী নিয়োগ, শান্তিরক্ষা কার্যক্রমে নেতৃত্বের উচ্চ পর্যায়ে বাংলাদেশ থেকে নিয়োগ, অন্যান্য শান্তিরক্ষী প্রেরণকারী দেশের সাথে যৌথভাবে শান্তিরক্ষী মিশনে অংশগ্রহণ, বাংলাদেশ থেকে আর্মড পার্সোনেল ক্যারিয়ার মোতায়েন, গার্ড ইউনিটসহ বিভিন্ন রাজনৈতিক মিশনে বাংলাদেশি শান্তিরক্ষীদের নিয়োগ, জাতিসংঘ সদরদপ্তরের সিকিউরিটি অ্যান্ড সেফটি এবং অপারেশনাল সাপোর্ট বিভাগে বাংলাদেশ সেনাবাহিনীর দক্ষ ও অভিজ্ঞ কর্মকর্তাদের নিয়োগ, বাংলাদেশ থেকে আরো অধিক সংখ্যক পুলিশ কন্টিনজেন্ট ও ইন্ডিভিজ্যুয়াল পুলিশ অফিসার (আইপিও) নিয়োগের আহ্বান জানান সেনা প্রধান জেনারেল এস এম শফিউদ্দিন আহমেদ।
ভারপ্রাপ্ত মিলিটারি অ্যাডভাইজর বাংলাদেশি শান্তিরক্ষীদের পেশাদারিত্ব, নৈতিকতা, এবং নিয়মানুবর্তিতার ভূয়সী প্রশংসা করে বলেন, এসকল কারণেই বিশ্ব শান্তিরক্ষা কার্যক্রমে বাংলাদেশ শীর্ষ অবস্থানে রয়েছে। ভবিষ্যতে বাংলাদেশ থেকে আরো বেশি সংখ্যক শান্তিরক্ষী নিয়োগের আগ্রহের কথা জানান তিনি। এএসজি খালেদ খিয়ারি পিস বিল্ডিং কমিশন ও পিসকিপিং-এ বাংলাদেশের নেতৃত্বের প্রশংসা করেন। এছাড়া এলডিসি ক্যাটেগরি থেকে উত্তরণ এবং বাস্তুচ্যুত রোহিঙ্গাদের মানবিক আশ্রয়দানের জন্য বাংলাদেশ সরকার ও জনগণের ভূয়সী প্রশংসা করেন তিনি।

আলোচনাকালে ভারপ্রাপ্ত মিলিটারি অ্যাডভাইজর এবং পলিটিক্যাল ও পিস বিল্ডিং অ্যাফেয়ার্স বিভাগের এএসজি বাংলাদেশ সেনাবাহিনী থেকে একটি এভিয়েশন কন্টিনজেন্ট জাতিসংঘ শান্তিরক্ষা মিশনে যথাশীঘ্র মোতায়নের অনুরোধ জানালে সেনাপ্রধান তাতে নীতিগত সম্মতি প্রদান করেন। 

জাতিসংঘ সদরদপ্তরে জাতির পিতা বঙ্গবন্ধু শেখ মুজিবুর রহমানের জন্মশতবার্ষিকী উপলক্ষ্যে বঙ্গবন্ধুর নামে স্থাপিত বেঞ্চ ও রোপণকৃত বৃক্ষ-হানি লুকাস্ট পরিদর্শন করেন সেনাবাহিনী প্রধান।
#

অনসূয়া/পরীক্ষিৎ/ডালিয়া/রবি/মানসুরা/২০২২/৯৪৫ ঘণ্টা 

আজ বিকাল পাঁচটার আগে প্রচার করা নিষেধ
তথ্যবিবরণী                                                                                                                  নম্বর : ১৭৩৫ 
পবিত্র শবেকদরে প্রধানমন্ত্রীর বাণী     
ঢাকা, ১৪ বৈশাখ (২৭ এপ্রিল) :

প্রধানমন্ত্রী শেখ হাসিনা আগামীকাল ২৮ এপ্রিল ‘পবিত্র শবেকদর’ উপলক্ষ্যে নিম্নোক্ত বাণী প্রদান করেছেন :   

“পবিত্র লাইলাতুল কদর উপলক্ষ্যে আমি দেশবাসীসহ বিশ্বের সকল মুসলমানকে আন্তরিক শুভেচ্ছা মোবারকবাদ জানাচ্ছি। 

লাইলাতুল কদর এক মহিমান্বিত রজনি। সিয়াম সাধনার মাসের এই রাতে মানবজাতির পথ নির্দেশক পবিত্র আল-কোরআন পৃথিবীতে নাযিল হয়। পবিত্র কোরআনের শিক্ষা আমাদের পার্থিব সুখ-শান্তির পাশাপাশি আখিরাতের মুক্তির পথ দেখায় ।
মহান আল্লাহতায়ালা লাইলাতুল কদরের রাতকে অনন্য মর্যাদা দিয়েছেন। হাজার মাসের ইবাদতের চেয়েও এ রাতের ইবাদত উত্তম। এই রাতে আল্লাহর অশেষ রহমত ও নিয়ামত বর্ষিত হয়। পবিত্র এই রাতে ইবাদত-বন্দেগীর মাধ্যমে আমরা মহান আল্লাহর নৈকট্য লাভ করতে পারি। অর্জন করতে পারি তাঁর অসীম রহমত, নাজাত, বরকত ও মাগফেরাত। 

আসুন, আমরা সকলে এই মহিমান্বিত রজনিতে মহান আল্লাহতায়ালার দরবারে বিশেষভাবে ইবাদত ও দোয়া প্রার্থনা করি যেন আল্লাহ বাংলাদেশের জনগণসহ বিশ্ববাসীকে করোনাভাইরাসের সংক্রমণ থেকে মুক্তি দেন। 

পবিত্র এই রজনিতে আমি মহান আল্লাহ রাব্বুল আলামিনের কাছে প্রিয় মাতৃভূমি বাংলাদেশ ও মুসলিম জাহানের উত্তরোত্তর উন্নতি, শান্তি, সমৃদ্ধি ও কল্যাণ কামনা করছি। 

মহান আল্লাহ আমাদের সহায় হোন। আমিন।
জয় বাংলা, জয় বঙ্গবন্ধু
 বাংলাদেশ চিরজীবী হোক।” 
#

আশরাফ/ অনসূয়া/পরীক্ষিৎ/ডালিয়া/রবি/মানসুরা/২০২২/১৩২০ ঘণ্টা  
আজ বিকাল পাঁচটার আগে প্রচার করা নিষেধ
আজ বিকাল পাঁচটার আগে প্রচার করা নিষেধ

তথ্যবিবরণী                                                                                                                 নম্বর : ১৭৩৪

পবিত্র শবেকদরে রাষ্ট্রপতির বাণী 

ঢাকা, ১৪ বৈশাখ (২৭ এপ্রিল) :        

রাষ্ট্রপতি মোঃ আবদুল হামিদ আগামীকাল ২৮ এপ্রিল পবিত্র শবেকদর উপলক্ষ্যে নিম্নোক্ত বাণী প্রদান করেছেন :    

“পবিত্র শবেকদরের মহিমান্বিত রজনিতে আমি দেশবাসীসহ সমগ্র মুসলিম উম্মাহকে জানাই আন্তরিক মোবারকবাদ। 

পবিত্র লাইলাতুল কদর মানবজাতির জন্য অত্যন্ত বরকত ও পুণ্যময় রজনি। এ রাত ‘হাজার মাসের চেয়েও উত্তম’। পবিত্র ধর্মীয় গ্রন্থ আল কুরআন লাইলাতুল কদরে নাযিল হয়। আল্লাহ তা’য়ালা বলেন, ‘আমি কদর রাতে কুরআন নাযিল করেছি’। তাই মুসলিম উম্মাহ’র নিকট শবেকদরের গুরুত্ব, তাৎপর্য ও ফজিলত অত্যধিক। আমাদের ক্ষণস্থায়ী জীবনে হাজার মাসের চেয়েও বেশি ইবাদতের নেকি লাভের সুযোগ এনে দেয় এই রাত। এই মহিমান্বিত রজনি সকলের জন্য ক্ষমা, বরকত, সমৃদ্ধি ও কল্যাণ বয়ে আনুক – মহান আল্লাহর দরবারে এ মোনাজাত করি। 

ইসলাম শান্তি ও কল্যাণের ধর্ম। মানুষের ইহকালীন কল্যাণ ও পরকালীন মুক্তির জন্য ইসলামের সুমহান আদর্শ আমাদের পাথেয়। আমরা এমন একটি সময়ে পবিত্র রমজান মাস পালন করছি যখন বিশ্বের বিভিন্ন স্থানে করোনা মহামারি, সংঘাত, যুদ্ধবিগ্রহ, অভাব-অনটনসহ বিভিন্ন কারণে হাজার হাজার মানুষ অসহায় দিনাতিপাত করছে। আসুন শবেকদরের এই পবিত্র রজনিতে আমরা এ সকল সংকট থেকে উত্তরণের জন্য সর্বশক্তিমান আল্লাহর দরবারে প্রার্থনা করি। আমি পরম করুণাময় আল্লাহর নিকট অশেষ রহমত ও বরকত কামনার পাশাপাশি দেশের অব্যাহত অগ্রগতি ও কল্যাণের জন্য প্রার্থনা জানাই। মহান আল্লাহ আমাদের প্রার্থনা কবুল করুন। আমীন।   

জয় বাংলা।
খোদা হাফেজ, বাংলাদেশ চিরজীবী হোক।” 
#
হাসান/অনসূয়া/পরীক্ষিৎ/রবি/আসমা/২০২২/১১৩০ ঘণ্টা 

আজ বিকাল পাঁচটার আগে প্রচার করা নিষেধ 
আজ বিকাল পাঁচটার আগে প্রচার করা নিষেধ
তথ্যবিবরণী                                                                                                             নম্বর: ১৭৩৩
জাতীয় আইনগত সহায়তা দিবসে প্রধানমন্ত্রীর বাণী    
ঢাকা, ১৪ বৈশাখ (২৭ এপ্রিল) :   

প্রধানমন্ত্রী শেখ হাসিনা আগামীকাল ২৮ এপ্রিল ‘জাতীয় আইনগত সহায়তা দিবস ২০২২’ উপলক্ষ্যে নিম্নোক্ত বাণী প্রদান করেছেন :   

“প্রতি বছরের ন্যায় এবারও ‘জাতীয় আইনগত সহায়তা দিবস ২০২২’ পালিত হচ্ছে জেনে আমি আনন্দিত। এ উপলক্ষ্যে সংশ্লিষ্ট সকলকে আমি আন্তরিক শুভেচ্ছা জানাচ্ছি। 

সর্বকালের সর্বশ্রেষ্ঠ বাঙালি, জাতির পিতা বঙ্গবন্ধু শেখ মুজিবুর রহমানের অন্যতম স্বপ্ন ছিল সকল নাগরিকের জন্য আইনের শাসন, মৌলিক মানবাধিকার ও সুবিচার নিশ্চিত করা। ১৯৭২ সালের সংবিধানে মানুষের মৌলিক অধিকার এবং সব নাগরিকের আইনের আশ্রয় পাওয়ার সমানাধিকার নিশ্চিত করেন বঙ্গবন্ধু শেখ মুজিব। 

কিন্তু ১৯৭৫ সালে জাতির পিতাকে হত্যার পর দেশে আইনের শাসন ও মৌলিক মানবাধিকার ভূলুণ্ঠিত হয়। '৭৫ পরবর্তী সময়ে বিএনপি-জামাত জোট সরকার হত্যা, ক্যু, নির্যাতন ও নিপীড়নের রাজত্ব কায়েম করে; সুবিচারের পথ রুদ্ধ করে দেয়। ফলে দেশের জনগণ আইনগত সহায়তা ও অধিকার থেকে বঞ্চিত হয়। 

আওয়ামী লীগ সরকার আইনের শাসন ও মানবাধিকার প্রতিষ্ঠায় নিরলসভাবে কাজ করে যাচ্ছে। আর্থিকভাবে অসচ্ছল, সহায় সম্বলহীন ও নানাবিধ আর্থ-সামাজিক কারণে দেশের কোন নাগরিক যেন ন্যাবিচার থেকে বঞ্চিত না হয়, সে লক্ষ্যে আমরা ‘আইনগত সহায়তা প্রদান আইন, ২০০০' প্রণয়ন করেছি। 

অসহায়, দরিদ্র ও নিঃস্ব জনগণকে বিনা খরচে সরকারি আইনগত সহায়তা ও পরামর্শ দেওয়া হচ্ছে। জেলা লিগ্যাল এইড অফিসসমূহ ‘বিকল্প বিরোধ নিষ্পত্তি’র কেন্দ্রস্থল হিসেবে মামলার পক্ষসমূহের মধ্যে আপস-মীমাংসার মাধ্যমে বিরোধ নিষ্পত্তি করছে; যা সারাদেশে আদালতসমূহে মামলাজট হ্রাস করতে গুরুত্বপূর্ণ ভূমিকা পালন করছে। করোনা মহামারির মধ্যেও আমাদের সরকারের আইনগত সহায়তা কার্যক্রম সফলতার সঙ্গে চলমান রয়েছে। ডিজিটাল মাধ্যম প্রয়োগ করে বিচারপ্রার্থী জনগণকে আইনি পরামর্শ প্রদান করা হচ্ছে। 

বাংলাদেশ ইতোমধ্যে স্বল্পোন্নত থেকে উন্নয়শীল দেশের মর্যাদা লাভের চূড়ান্ত সুপারিশ লাভ করছে। আমরা ২০৪১ সালের মধ্যে দেশকে উন্নত-সমৃদ্ধ দেশে পরিণত করতে চাই। এজন্য সমাজের প্রতিটি ক্ষেত্রে আইনের শাসন নিশ্চিত করতে হবে। নিরাপদ জীবন নিশ্চিত করতে এবং ন্যায়বিচার প্রতিষ্ঠায় সকল ধরনের ভয়ভীতি ও বৈষম্য দূর করে ২০৩০ সালের মধ্যে এসডিজি'র অন্যতম লক্ষ্য ‘ন্যায়বিচারে প্রবেশাধিকার’ বাস্তবায়নে আমরা কাজ করে যাচ্ছি। 

আমি আশা করি, সকলের সম্মিলিত প্রচেষ্টায় সমাজের সকল ক্ষেত্রে সুশাসন নিশ্চিত করে আমরা ক্ষুধা-দারিদ্র্যমুক্ত ও সুখী সমৃদ্ধ জাতির পিতার স্বপ্নের সোনার বাংলাদেশ গড়ে তুলতে সক্ষম হবো, ইনশাল্লাহ। 

আমি জাতীয় আইনগত সহায়তা দিবস ২০২২' এর সার্বিক সাফল্য কামনা করছি।

জয় বাংলা, জয় বঙ্গবন্ধু
 বাংলাদেশ চিরজীবী হোক।” 

#

ইমরুল/ অনসূয়া/পরীক্ষিৎ/ডালিয়া/রবি/মানসুরা/২০২২/১০৫০ ঘণ্টা  
আজ বিকাল পাঁচটার আগে প্রচার করা নিষেধ
আজ বিকাল পাঁচটার আগে প্রচার করা নিষেধ
তথ্যবিবরণী                                                                              
                            নম্বর : ১৭৩২
জাতীয় আইনগত সহায়তা দিবসে রাষ্ট্রপতির বাণী 
ঢাকা, ১৪ বৈশাখ (২৭ এপ্রিল) :


রাষ্ট্রপতি মোঃ আবদুল হামিদ আগামীকাল ২৮ এপ্রিল ‘জাতীয় আইনগত সহায়তা দিবস’ উপলক্ষ্যে নিম্নোক্ত বাণী প্রদান করেছেন :  

“আইন, বিচার ও সংসদ বিষয়ক মন্ত্রণালয়ের আইন ও বিচার বিভাগ কর্তৃক ‘জাতীয় আইনগত সহায়তা দিবস-২০২২’ উদ্‌যাপনের উদ্যোগকে আমি স্বাগত জানাই।

জাতির পিতা বঙ্গবন্ধু শেখ মুজিবুর রহমান একটি বৈষম্যহীন, গণতান্ত্রিক ও সমৃদ্ধ দেশ গড়ার স্বপ্ন দেখেছিলেন। এরই ধারাবাহিকতায় গণপ্রজাতন্ত্রী বাংলাদেশের সংবিধানে সকল নাগরিকের আইনের সমান আশ্রয়লাভের অধিকারকে অন্যতম মৌলিক অধিকার হিসেবে স্বীকৃতি দেওয়া হয়েছে। অসচ্ছলতা, অজ্ঞতা ও নানাবিধ আর্থ-সামাজিক প্রতিকূলতার কারণে দেশের দরিদ্র ও সহায় সম্বলহীন জনগণ অনেক ক্ষেত্রে আইনের সমান আশ্রয়লাভের অধিকার থেকে বঞ্চিত হন। সংবিধানে বর্ণিত ‘আইনের সমান আশ্রয়লাভ’ এর অধিকারকে বাস্তব রূপ দেওয়ার লক্ষ্যে ‘জাতীয় আইনগত সহায়তা প্রদান আইন ২০০০’ প্রণয়ন করা হয়েছে। এ আইনকে প্রাতিষ্ঠানিকভাবে কার্যকর করার মাধ্যমে সমাজের হতদরিদ্র ও অসচ্ছল জনগোষ্ঠী বর্তমানে সরকারি খরচে আইনগত সহায়তা পাচ্ছে। সরকারের এ আইনগত সহায়তা কার্যক্রমে সকলের অভিগম্যতা নিশ্চিত করতে জাতীয় আইনগত সহায়তা দিবস উদ্‌যাপন গুরুত্বপূর্ণ ভূমিকা রাখবে বলে আমার বিশ্বাস।

সামাজিক ন্যায়বিচার প্রতিষ্ঠাসহ দেশের আর্থ-সামাজিক উন্নয়ন, টেকসই উন্নয়ন অভীষ্ট অর্জন ও ‘রূপকল্প ২০৪১’ বাস্তবায়নে সরকারি আইনগত সহায়তা কার্যক্রমের গুরুত্বপূর্ণ ভূমিকা রয়েছে। বিচারক, আইনজীবী, এনজিও কর্মী, মানবাধিকার কর্মী, উন্নয়ন সহযোগী সংস্থাসহ সংশ্লিষ্ট সকলের সমন্বিত উদ্যোগের ওপর এ কার্যক্রমের সফলতা নির্ভর করে। আমি বিচার প্রক্রিয়ার সাথে সংশ্লিষ্ট সকলকে সরকারি আইগত সহায়তা কার্যক্রমের আওতাধীন মামলাসমূহ দ্রুততম সময়ের মধ্যে নিষ্পত্তির জন্য জোরালো ও কার্যকর পদক্ষেপ গ্রহণের আহ্বান জানাচ্ছি। সমাজে আইনের শাসন ও ন্যায়বিচার প্রতিষ্ঠায় সকলে নিজ নিজ অবস্থান থেকে অবদান রাখবেন- জাতীয় আইনগত সহায়তা দিবসে এ আমার প্রত্যাশা।

আমি ‘জাতীয় আইনগত সহায়তা দিবস ২০২২’ উপলক্ষ্যে গৃহীত কর্মসূচির সার্বিক সফলতা কামনা করছি।

জয় বাংলা।
খোদা হাফেজ, বাংলাদেশ চিরজীবী হোক।”

#
হাসান/অনসূয়া/ পরীক্ষিৎ/ডালিয়া/রবি/মানসুরা/২০২২/১০৩০ ঘণ্টা  
আজ বিকাল পাঁচটার আগে প্রচার করা নিষেধ
আজ বিকাল পাঁচটার আগে প্রচার করা নিষেধ
তথ্যবিবরণী                                                                                                                          নম্বর : ১৭৩১
জাতীয় পেশাগত স্বাস্থ্য ও সেইফটি দিবসে প্রধানমন্ত্রীর বাণী      
ঢাকা, ১৪ বৈশাখ (২৭ এপ্রিল) :   

প্রধানমন্ত্রী শেখ হাসিনা আগামীকাল ২৮ এপ্রিল ‘জাতীয় পেশাগত স্বাস্থ্য ও সেইফটি দিবস ২০২২’ উপলক্ষ্যে নিম্নোক্ত বাণী প্রদান করেছেন :   

“শ্রম ও কর্মসংস্থান মন্ত্রণালয়ের উদ্যোগে প্রতি বছরের ন্যায় এবারও ‘জাতীয় পেশাগত স্বাস্থ্য ও সেইফটি দিবস-২০২২’ পালিত হচ্ছে জেনে আমি আনন্দিত। দিবসটি উপলক্ষ্যে আমি বাংলাদেশসহ বিশ্বের সকল শ্রমজীবী মানুষকে আন্তরিক শুভেচ্ছা ও অভিনন্দন জানাই। এবারের জাতীয় পেশাগত স্বাস্থ্য ও সেইফটি দিবসের প্রতিপাদ্য ‘নিশ্চিত করি শোভন কর্মপরিবেশ, সমৃদ্ধ হবে বাংলাদেশ’ সময়োপযোগী ও যথার্থ হয়েছে বলে আমি মনে করি। 

মহান স্বাধীনতার পরপরই সর্বকালের সর্বশ্রেষ্ঠ বাঙালি, জাতির পিতা বঙ্গবন্ধু শেখ মুজিবুর রহমান সংবিধানের বেশ কয়েকটি অনুচ্ছেদে শ্রমজীবী মেহনতি মানুষের অধিকারের বিষয় সুদৃঢ় করেন। জাতির পিতার ঐকান্তিক প্রচেষ্টায় ১৯৭২ সালে বাংলাদেশ আন্তর্জাতিক শ্রম সংস্থা (আইএলও) এর সদস্যপদ লাভ করে। তিনি ১৯৭৩ সালে পহেলা মে’কে ‘মে দিবস’ হিসেবে স্বীকৃতি দেন এবং সরকারি ছুটি ঘোষণা করেন। বঙ্গবন্ধু শেখ মুজিব আজীবন শোষিত, বঞ্চিত, নিপীড়িত, নির্যাতিত শ্রমজীবী মেহনতি মানুষের অধিকার প্রতিষ্ঠার জন্য সংগ্রাম করেছেন। 

আওয়ামী লীগ সরকার জাতির পিতার আদর্শে অনুপ্রাণিত হয়ে শ্রমিকদের জন্য শোভন ও নিরাপদ কর্মপরিবেশ সৃজনসহ তাদের স্বাস্থ্য ও নিরাপত্তার বিষয়কে গুরুত্ব দিয়ে বাংলাদেশ শ্রম আইন সংশোধন ও হালনাগাদ করেছে এবং ‘জাতীয় পেশাগত স্বাস্থ্য ও সেইফটি নীতিমালা ২০১৩’ এবং ‘বাংলাদেশ শ্রম বিধিমালা-২০১৫’ প্রণয়ন করেছে। আমাদের সরকারের উদ্যোগে রাজশাহীতে পেশাগত স্বাস্থ্য ও সেইফটি বিষয়ক গবেষণা ও প্রশিক্ষণ ইন্সটিটিউট নির্মাণ কার্যক্রম চলমান রয়েছে। শোভন কর্মপরিবেশ নিশ্চিতকরণে কারখানার মালিক পক্ষকে অনুপ্রাণিত করতে ৮ ডিসেম্বর ২০২১ তারিখে ০৬টি শিল্প সেক্টরের ৩০টি কলকারখানা ও প্রতিষ্ঠানকে ‘গ্রিন ফ্যাক্টরি অ্যাওয়ার্ড-২০২০' প্রদান করা হয়েছে। শোভন কর্মপরিবেশ নিশ্চিতকরণের নিমিত্ত নিয়মিত শ্রম পরিদর্শন, শ্রম অভিযোগ নিষ্পত্তি, নিম্নতম মজুরি বাস্তবায়ন, দুর্ঘটনার ক্ষতিপূরণ নিশ্চিতকরণ, সেইফটি কমিটি গঠন, প্রসূতি কল্যাণ সুবিধা নিশ্চিতকরণ, শ্রম কল্যাণ কেন্দ্র স্থাপন এবং মহিলা শ্রমজীবী হোস্টেল নির্মাণ কাজ পরিচালনা করা হচ্ছে। শ্রমিকদের চিকিৎসায়, তাদের সন্তানদের উচ্চ শিক্ষায় এবং কর্মক্ষেত্রে দুর্ঘটনা কবলিত শ্রমিক ও শ্রমিক পরিবারকে শ্রমিক কল্যাণ ফাউন্ডেশন ও কেন্দ্রীয় তহবিল থেকে নিয়মিতভাবে আর্থিক সহায়তা প্রদান করা হচ্ছে। আমরা কোভিড-১৯ অতিমারিতে স্বাস্থ্যবিধি অনুসরণপূর্বক কলকারখানার উৎপাদন অব্যাহত রেখেছি। আমাদের সরকারের সময়োচিত উদ্যোগের ফলে কর্মপরিবেশসহ শ্রমিকদের জীবনমানের উত্তরোত্তর উন্নতি হচ্ছে। 

মুজিববর্ষ এবং মহান স্বাধীনতার সুবর্ণজয়ন্তীলগ্নে বাংলাদেশ স্বল্পোন্নত দেশ হতে উন্নয়নশীল দেশে উত্তরণের চূড়ান্ত সুপারিশ লাভ করেছে। এ অনন্য অর্জনে দেশের মেহনতি মানুষের অক্লান্ত পরিশ্রম ও ত্যাগ জড়িয়ে আছে। শোভন কর্মপরিবেশ নিশ্চিত করার মাধ্যমে কলকারখানার উৎপাদন বৃদ্ধি করে আমরা ২০৪১ সালের মধ্যে জাতির পিতার স্বপ্নের উন্নত ও সমৃদ্ধ সোনার বাংলাদেশ গড়ে তুলতে সক্ষম হবো, ইনশাল্লাহ। 

শ্রমিকের পেশাগত স্বাস্থ্য ও সুরক্ষা বিধি পালনকে জাতীয় সংস্কৃতি হিসেবে গড়ে তুলতে দিবসটির গৃহীত সকল কার্যক্রম তাৎপর্যপূর্ণ ভূমিকা পালন করবে এবং কর্ম পরিবেশের উন্নয়ন ঘটাতে সুনির্দিষ্ট পদক্ষেপ গ্রহণ করার জন্য সংশ্লিষ্ট সকলকে সঠিক বার্তা পৌঁছে দেবে-এ প্রত্যাশা করি। 

আমি, ‘জাতীয় পেশাগত স্বাস্থ্য ও সেইফটি দিবস-২০২২’ উপলক্ষ্যে গৃহীত সকল কর্মসূচির সার্বিক সাফল্য কামনা করছি। 

জয় বাংলা, জয় বঙ্গবন্ধু
 বাংলাদেশ চিরজীবী হোক।” 

#

ইমরুল/ অনসূয়া/ডালিয়া/রবি/মানসুরা/২০২২/১০১৫ ঘণ্টা  
আজ বিকাল পাঁচটার আগে প্রচার করা নিষেধ
আজ বিকাল পাঁচটার আগে প্রচার করা নিষেধ
তথ্যবিবরণী                                                                                
                            নম্বর : ১৭৩০
জাতীয় পেশাগত স্বাস্থ্য ও সেইফটি দিবসে উপলক্ষ্যে রাষ্ট্রপতির বাণী 
ঢাকা, ১৪ বৈশাখ (২৭ এপ্রিল) :    


রাষ্ট্রপতি মোঃ আবদুল হামিদ আগামীকাল ২৮ এপ্রিল ‘জাতীয় পেশাগত স্বাস্থ্য ও সেইফটি দিবস’ উপলক্ষ্যে নিম্নোক্ত বাণী প্রদান করেছেন :  

“পেশাগত স্বাস্থ্য ও সেইফটি সম্পর্কে জনসচেতনতা সৃষ্টির লক্ষ্যে বাংলাদেশে ‘জাতীয় পেশাগত স্বাস্থ্য ও সেইফটি দিবস ২০২২’ পালিত হচ্ছে জেনে আমি আনন্দিত। এ উপলক্ষ্যে বিশ্বের সকল শ্রমজীবী মেহনতি মানুষকে জানাই আন্তরিক শুভেচ্ছা ও অভিনন্দন। দিবসটির এ বছরের প্রতিপাদ্য ‘নিশ্চিত করি শোভন কর্মপরিবেশ, সমৃদ্ধ হবে বাংলাদেশ’ সময়োপযোগী ও যথার্থ হয়েছে বলে আমি মনে করি।  
সর্বকালের সর্বশ্রেষ্ঠ বাঙালি জাতির পিতা বঙ্গবন্ধু শেখ মুজিবুর রহমান আজীবন শোষিত, বঞ্চিত ও মেহনতি মানুষের অধিকার আদায়ের জন্য সংগ্রাম করেছেন। স্বাধীনতার পর তৎকালীন প্রেক্ষাপটে তিনি পরিত্যক্ত কলকারখানাসমূহ জাতীয়করণ করেন। তিনি ১৯৭২ সালে শ্রমনীতি প্রণয়ন ও আন্তর্জাতিক শ্রম সংস্থার ৫টিসহ মোট ২৯টি কনভেনশন অনুসমর্থন করেন। এ সকল পদক্ষেপের অন্যতম প্রধান উদ্দেশ্য ছিল কলকারখানাগুলোর সুষ্ঠু ব্যবস্থাপনা এবং শ্রমজীবী মানুষের পেশাগত সুরক্ষা ও আইনগত অধিকার নিশ্চিত করা। এরই ধারাবাহিকতায় বর্তমান সরকার দেশের সকল খাতের শ্রমজীবী মানুষের পেশাগত স্বাস্থ্য ও নিরাপত্তা নিশ্চিত করার জন্য নানাবিধ কল্যাণমূলক কার্যক্রম বাস্তবায়ন করছে। নিরাপদ ও শোভন কর্মপরিবেশ নিশ্চিত করার জন্য প্রণয়ন করা হয়েছে ‘বাংলাদেশ শ্রম আইন ২০০৬’ এবং ‘বাংলাদেশ শ্রম বিধিমালা ২০১৫’। আমি দেশে বিদ্যমান এ সকল আইন ও বিধিসমূহের যথাযথ প্রয়োগ নিশ্চিত করতে সংশ্লিষ্ট কর্তৃপক্ষের প্রতি আহ্বান জানাচ্ছি। 

২০৩০ সালের মধ্যে জাতিসংঘ ঘোষিত টেকসই উন্নয়ন অভিষ্ট অর্জন এবং ২০৪১ সালে উন্নত অর্থনীতির দেশে পরিণত হওয়ার রূপকল্প বাস্তবায়নে সরকার ব্যাপক উন্নয়নমূলক কর্মসূচি গ্রহণ করেছে। এসকল কর্মসূচি বাস্তবায়ন ও শ্রমিকের উৎপাদনশীলতা বৃদ্ধিতে শ্রমিক ভাইবোনদের জন্য শোভন কর্মপরিবেশ সৃষ্টির বিষয়টি সর্বাগ্রে গুরুত্ব দিতে হবে। কর্মক্ষেত্রে সুস্বাস্থ্য ও সুরক্ষা বজায় রাখাকে গুরুত্বপূর্ণ বিষয় হিসেবে শ্ৰমিক ও মালিকপক্ষকে অনুধাবন করতে হবে। বাংলাদেশে বিগত এক দশকে শিল্প-কারখানার সংখ্যা কয়েকগুণ বৃদ্ধি পেয়েছে। অসংখ্য নতুন নতুন কর্মক্ষেত্র তৈরি হয়েছে। কর্মক্ষেত্রে ভবিষ্যৎ প্রযুক্তির সাথে অভিযোজন করার লক্ষ্যে সরকার-মালিক-শ্রমিক ত্রিপক্ষীয় উদ্যোগ গ্রহণ করতে হবে। দেশের কর্মক্ষম জনগোষ্ঠীকে প্রয়োজনীয় প্রশিক্ষণ নিয়ে কর্মক্ষেত্রে প্রবেশ করতে হবে। দেশীয় ও আন্তর্জাতিক শ্রমমান অনুযায়ী কর্মক্ষেত্রে স্বাস্থ্য ও সুরক্ষাবিধি অনুশীলনকে জাতীয় সংস্কৃতি হিসেবে গড়ে তোলা খুবই জরুরি। এ লক্ষ্য অর্জনে আমি সরকার, মালিক, শ্রমিকসহ সকল উন্নয়ন অংশীজনকে সম্মিলিতভাবে কাজ করার আহ্বান জানাচ্ছি। 

আমি ‘জাতীয় পেশাগত স্বাস্থ্য ও সেইফটি দিবস ২০২২’ উপলক্ষ্যে গৃহীত সকল কর্মসূচির সফলতা কামনা করছি। 

জয় বাংলা।
খোদা হাফেজ, বাংলাদেশ চিরজীবী হোক।”

